
I. DISPOSICIONS XERAIS

CONSELLERIA DE EDUCACION
E ORDENACION UNIVERSITARIA

Correccion de erros.-Orde do 8 de setem-
bro de 2008 pola que se regula a avalia-
cion e cualificacion do alumnado que cur-
sa as ensinanzas especializadas de
idiomas de réxime especial que se estable-
cen na Lei orgdnica 2/2006, do 3 de maio,
de educacion.

Advertidos erros na devandita orde, publicada no
DOG n° 187, do venres, 26 de setembro de 2008, é

necesario efectuar a seguinte correccion:

Na péaxina 17.621, no anexo VII (dorso), debe
engadirse unha nova lifia despois de «Nivel do Mar-
co europeo comtin de referencia para as linguas
(MCRL)» coa expresién seguinte: «Competencias,
descritores traballados:».

CONSELLERIA DE CULTURA
E DEPORTE

Decreto 232/2008, do 2 de outubro, sobre
o Inventario xeral do patrimonio cultural

de Galicia.

A Comunidade Auténoma de Galicia ten compe-
tencia exclusiva en materia de patrimonio histérico,
artistico, arquitecténico e arqueoléxico de interese
para a comunidade, sen prexuizo do que dispén o
artigo 149.1°.28 da Constitucién espafiola de 1978,
o que implica a potestade lexislativa e regulamenta-
ria, e a funcién executiva, segundo o disposto nos
artigos 27.18° e 37 do Estatuto de autonomia de
Galicia.

En exercicio desa competencia aprobouse a
Lei 8/1995, do 30 de outubro, do patrimonio cultu-
ral de Galicia.

O artigo 22 da citada Lei 8/1995 establece que o
Inventario xeral do patrimonio cultural de Galicia o
conforman os bens declarados de interese cultural,
os catalogados e aqueloutros a que fai referencia o
seu artigo 1.3° e que, sen estaren incluidos entre os
anteriores, merezan ser conservados, e dispén a sia
creacién como instrumento bdsico de proteccién
adscrito 4 Conselleria de Cultura.

O citado texto legal dedicalle 4 regulacién do pro-
cedemento de inclusién dun ben no Inventario xeral
do patrimonio cultural de Galicia unicamente o seu
artigo 23, o cal determina que a dita inclusién requi-
rird a tramitacién previa do expediente pola Conse-
lleria de Cultura, e que lle serdn aplicables as nor-
mas xerais do procedemento administrativo.

Esta parca regulacién fai necesario que se deter-
mine un procedemento administrativo especifico

que canalice a actuacién da Administracién piblica
e permita sistematizar os actos administrativos pre-
cisos de cara 4 inclusién dun ben no Inventario xeral
do patrimonio cultural de Galicia, para garantir e
conxugar os dereitos dos administrados e o propio
interese piblico, mediante o establecemento dun
medio regulado de expresién da vontade administra-
tiva, que asegure a xustiza e o acerto nas resoluciéns
que se adopten, con sometemento pleno 4 lei e ao
dereito.

A vista do exposto, e tendo presente a ausencia de
regulaciéon especifica, compre regular o procede-
mento de inclusién de bens no Inventario xeral do
patrimonio cultural de Galicia, coa finalidade de
darlle a este instrumento de proteccién do patrimo-
nio cultural de Galicia o contido previsto polo lexis-
lador na Lei 8/1995, do 30 de outubro, do patrimo-

nio cultural de Galicia.

Na stia virtude, por proposta da conselleira de Cul-
tura e Deporte, de acordo co ditame do Consello
Consultivo de Galicia e logo de deliberacién do Con-
sello da Xunta de Galicia, na sda reunién do dia
dous de outubro de dous mil oito,

DISPONO:

CariTuro I

Artigo 1°.-Obxecto.

Este decreto ten por obxecto a regulacién do
Inventario xeral do patrimonio cultural de Galicia e
do procedemento de inclusién de bens no dito inven-
tario.

Capituro 11
O INVENTARIO XERAL DO PATRIMONIO CULTURAL DE GALICIA

Artigo 2°.-Concepto.

O Inventario xeral do patrimonio cultural de Gali-
cia creado pola Lei 8/1995, do 30 de outubro, do
patrimonio cultural de Galicia, é o instrumento
administrativo en que se relacionan os bens declara-
dos de interese cultural e os bens incluidos no Cat4-
logo do patrimonio cultural de Galicia e se inscriben
os bens inventariados.

Artigo 3°.-Fins.

O Inventario xeral do patrimonio cultural de Gali-
cia ten por finalidade:

1. Facilitar a tutela xuridico-administrativa do
patrimonio cultural de Galicia e a aplicacién do
réxime xuridico que corresponda a cada ben.

2. Contribuir ao cofiecemento do patrimonio cultu-
ral servindo de apoio ds actividades de investiga-
cién, conservacién e enriquecemento deste.

3. Facer posible a difusién do patrimonio cultural
de Galicia mediante a consulta do seu contido.



